
POLAZEĆI OD ČINJENICE DA JE 
NOVAC KOJI STIŽE U BUDŽET 
GRADA NOVAC PORESKIH 
OBVEZNIKA, NAŠA JE OBAVEZA 
DA NJIME RASPOLAŽEMO U 
NAJBOLJEM INTERESU NAŠE 
LOKALNE ZAJEDNICE.

ZAŠTO „BUDŽET
ZA GRAĐANE“

Dragi sugrađani,

Gradska uprava na čelu sa 
Gradonačelnikom Zenice treću 
godinu zaredom opredijeljena 
je za otvoren, transparentan i 
odgovoran odnos prema gra-
đanima, zbog čega je naprav-
ljen vodič kroz budžet Grada – 
“Budžet za građane”.

Pred vama je brošura koja na jednostavan način pri-
kazuje kako se tokom 2017. godine planira prikuplja-
ti i trošiti novac iz budžeta Grada Zenice.

„Budžet za građane“ ima za cilj da javnosti i građa-
nima omogući bolji uvid i razumijevanje načina na 
koji lokalna vlast planira, raspodjeljuje i troši njihova 
sredstva - iz budžeta Grada. Dugoročni cilj približa-
vanja budžetske terminologije i tehnike građanima 
je rad na jačanju povjerenja građana u lokalnu vlast.

Polazeći od činjenice da je novac koji stiže u budžet 
Grada novac poreskih obveznika, naša je obaveza da 
njime raspolažemo u najboljem interesu naše lokal-
ne zajednice. Dragi sugrađani, trebate znati kako se 
finansiraju usluge na lokalnom nivou i na koji način 
se troši vaš novac.

Prije izrade ove brošure željeli smo čuti mišljenje što 
većeg broja građana o sadržaju i načinu kreiranja 
ovog dokumenta kojeg donosi lokalna uprava. 

Građanski vodič kroz budžet, namijenjen je svima 
koji žele da budu obaviješteni o planovima lokalne 

samouprave za prikupljanje i trošenje novca i da 
prate realizaciju postavljenih ciljeva.

Nadam se da će ovaj dokument objasniti ključna pi-
tanja i tako budžet učiniti pristupačnijim i razumljivi-
jim, kao i poticajnim za aktivnije uključivanje građa-
na u budžetski proces. 

Cijenjeni sugrađani, očekujem da ćete se više i hra-
brije uključivati u odlučivanje o svim po vas i Grad 
važnim pitanjima. Jedno od njih je i pitanje budžeta, 
kako fazi njegovog predlaganja, tako i u fazi praćenja 
izvršenja, a što na kraju treba rezultirati kvalitetnijim 
upravljanjem našom Zenicom. 

Fuad Kasumović

GRAD ZENICA

BUDŽET ZA GRAĐANE 2017

BUDŽET
ZA GRAĐANE
Novac kojim raspolažu institucije vlasti na svim ni-
voima u svojim budžetima je novac građana. Priho-
di vlasti dolaze od građana kroz poreze (na prodaju 
roba i usluga, dohodak, plaće, imovinu, ...) i plaćanje 
raznih taksi i naknada. Čak i kada prihodi dolaze od 
kredita, građani su ti koji će ih morati otplatiti na kra-
ju. Institucije vlasti su odgovorne za sredstva u okvi-
ru budžeta, te odlučuju u ime građana o raspodjeli 
prikupljenih sredstava za različite namjene.

Budžet za građane je dokument koji sažima i pojaš-
njava osnovne informacije iz budžeta. To je izvještaj 
za građane, predstavljen u pristupačnom formatu, 
pisan jednostavnim jezikom koji oni mogu razumje-
ti. Kada razumiju budžet, mogu postavljati pitanja o 
tome šta radi vlast u njihovo ime.

BUDŽET – AKT KOJIM SE 
PREDVIĐAJU SVI PRIHODI I 
RASHODI U JEDNOJ BUDŽETSKOJ 
GODINI.

BUDŽET ZA GRAĐANE 
JE POJEDNOSTAVLJEN 
I ILUSTRATIVAN PRIKAZ 
ODREĐENIH DIJELOVA 
GRADSKOG BUDŽETA.

KONSULTACIJE 
SA GRAĐANIMA
Napominjemo da je sadržaj ovog dokumenta pripre-
mljen uz učešće građana koji su se odazvali i odgo-
vorili na pitanja iz ankete.

Od ukupnog broja učesnika u elektronskoj anketi koji 
je referentan, 65% ispitanika se susrelo ranije sa 
brošurom BzaG za 2015 i 2016. 

Njih 83 % smatra da BzaG doprinosi boljem razumi-
jevanju glavnog dokumenta Grada - Budžeta.

Na pitanje kojoj ciljnoj grupi prvenstveno treba da 
se obrati BzaG, najveći procenat je pripao omladini i 
nezaposlenima, pa onda poljoprivrednicima, penzio-
nerima i ostalim.

Kad su u pitanju informacije koje treba da sadrži 
brošura, građani su se opredijelili prvenstveno za 
prikaz prioritetnih projekata, pa za prihode i rasho-
de, te zajmove.

A na pitanje iz kojih sektora treba prioritetno prika-
zati podatke, najveći procenat odgovora se odnosi 
na oblast lokalne infrastrukture (putevi, ulice, signa-
lizacija), dok je socijalnoj zaštiti, poljoprivredi, ko-
munalnim uslugama i plaćama administracije data 
gotovo ista pažnja.

U pogledu načina i metoda medijskog predstavljanja 
ove brošure građani su dali prioritet televiziji, a onda 
web stranici Grada i društvenim mrežama.

BUDŽET ZA GRAĐANE 2017

NADLEŽNOSTI
GRADA

PROVOĐENJE POLITIKE UREĐENJA PROSTORA I 
ZAŠTITE OKOLINE
PROVOĐENJE STAMBENE POLITIKE I STAMBENE 
IZGRADNJE
KORIŠTENJE I UPRAVLJANJE GRAĐEVINSKIM 
ZEMLJIŠTEM

UPRAVLJANJE I RASPOLAGANJE IMOVINOM GRADA

DONOSI PROSTORNI PLAN I PROVEDBENE PLANOVE

VRŠI POSLOVE PREMJERA I KATASTRA ZEMLJIŠTA

ORGANIZIRA EFIKASNU GRADSKU UPRAVU 

VOĐENJE MATIČNIH KNJIGA, EVIDENCIJA O LIČNIM 
STANJIMA GRAĐANA I BIRAČKIM SPISKOVIMA

OSNIVA MJESNE ZAJEDNICE

VODI BRIGU I VRŠI ZAŠTITU ŽIVOTINJA

OMOGUĆAVA ZAŠTITU POTROŠAČA

ZAŠTITA I SPAŠAVANJE LJUDI I IMOVINE OD 
PRIRODNIH I DRUGIH NESREĆA
UPRAVLJANJE I FINANSIRANJE JAVNIH USTANOVA 
PREDŠKOLSKOG OBRAZOVANJA, OBJEKATA U 
OBLASTI KULTURE I SPORTA PREMA POTREBAMA 
STANOVNIŠTVA
OSIGURANJE USLOVA ZA RAD LOKALNIH RADIO I TV 
STANICA
POTICANJE EKONOMSKOG RAZVOJA 
(POLJOPRIVREDE, PODUZETNIŠTVA I DR.)

VODOSNABDIJEVANJE I OTPADNE VODE

PRIKUPLJANJE I ODVOZ ČVRSTOG 
OTPADA

ODRŽAVANJE JAVNE ČISTOĆE

ODRŽAVANJE GROBLJA

LOKALNI PUTEVI I MOSTOVI

ULIČNA – JAVNA RASVJETA

JAVNA PARKIRALIŠTA

PARKOVI, ZELENE POVRŠINE

LOKALNI JAVNI PREVOZ

Grad obezbjeđuje komunalne djelatnosti i upravlja-
nje objektima lokalne infrastrukture, kako slijedi:

BUDŽET ZA GRAĐANE 2017

KO FINANSIRA POJEDINE
NADLEŽNOSTI?
Grad Zenica, kao jedinica lokalne samouprave u Fe-
deraciji BiH, obavlja poslove iz samostalne nadlež-
nosti i poslove koji su mu preneseni posebnim zako-
nima. Stoga je veoma bitno pojasniti koje nadležno-
sti i poslove finansira Grad i u kojoj mjeri.

GRAD ZENICA

DR
ŽA

VA
KANTON

GRAD ZENICA

FEDERACIJA

FINANSIRANJE

Finansiranje nadležnosti (zakonska obaveza i dobro-
voljno finansiranje, u skladu sa opredjeljenjem lokal-
ne politike) prikazano je u sljedećoj tabeli.

BUDŽET ZA GRAĐANE 2017

OBRAZOVANJE

OPĆA UPRAVA (MATIČNI URED, REG.
BIRAČA, JAVNA UPRAVA, CIVILNA
ZAŠTITA ...)

ZDRAVSTVENA ZAŠTITA

SOCIJALNA ZAŠTITA

KULTURA

URBANIZAM, PROSTORNO UREĐENJE, 
STAMBENA POLITIKA

KOMUNALNE I DRUGE JAVNE USLUŽNE
DJELATNOSTI

ZAŠTITA OKOLINE

SAOBRAĆAJ – TRANSPORT

PRIVREDA (POLJOPRIVREDA, 
TRGOVINA, ZANATSTVO, ŠUMARSTVO, 
UGOSTITELJSTVO ...)

POLJOP-
RIVREDA

KAKO TEČE 
BUDŽETSKI PROCES?
Budžetski proces se zasniva na analizi ostva-
renja prihoda u proteklom periodu, procjenama 
ekonomske osnove, prioritetnim ciljevima i poslo-
vima iz nadležnosti Grada, planiranim projektima i 
programima. Donošenje budžeta Grada propisano je 
Zakonom o principima lokalne samouprave u FBiH i 
Zakonom o budžetima u FBiH, kojim su utvrđeni po-
stupci/koraci i krajnji rokovi u pripremanju, izradi i 
usvajanju budžeta.

Aktivnosti započinju u 6. mjesecu, pripremom i ana-
lizom DOB-a za Grad Zenica, te slanjem Uputstva 
(Instrukcije) za izradu budžeta budžetskim korisni-
cima. Na osnovu budžetskih zahtjeva budžetskih 
korisnika Grada, Služba za privredu i finansije vrši 
usaglašavanja, te pristupa izradi Nacrta budžeta, a 
zatim pribavlja mišljenje i preporuke Ministarstva 
finansija Zeničko-dobojskog kantona. Nacrt utvrđuje 
Gradsko vijeće, nakon čega slijede javne rasprave o 
Nacrtu. Poslije provedenih javnih rasprava, Gradsko 
vijeće razmatra i usvaja definisani Prijedlog budže-
ta. Usvojena budžetska dokumenta se objavljuju i 
dostavljaju Ministarstvu finansija. Aktivnosti na do-
nošenju budžeta traju do 31.12. tekuće godine. 

Ukoliko se budžet ne donese prije početka godine za 
koju se budžet donosi, finansiranje se vrši privreme-
no, na osnovu odluke o privremenom finansiranju. 
Budžet se treba donijeti najkasnije do 31. marta go-
dine za koju se budžet donosi.

Tokom godine planirani budžetski okvir se realizu-
je, a raspoloživa sredstva se troše prema utvrđenim 
namjenama i planu, o čemu se periodično izvještava 
Gradsko vijeće.

Ostvarenje budžeta se analizira, nadzire i prati, a u 
slučaju odstupanja, vrše se izmjene budžeta po istoj 
proceduri. Nadležni organi vrše kontrolu i reviziju 
izvršavanja budžeta i izvještavanja. Slijedi grafički 
prikaz budžetskog ciklusa.

GRAD ZENICA

BUDŽETSKI PROCES – 
Proces koji obuhvata 
sve korake pri kreiranju i 
usvajanju budžeta.

EKONOMSKA OSNOVA – Materijalna 
dobra koja omogućavaju društvenu i 
individualnu egzistenciju čovjeka.

DOB– Dokument okvirnog 
budžeta je akt koji sadrži 
makroekonomske projekcije 
i prognoze priliva i odliva 
budžetskih sredstava za naredne 
tri godine, a na kom se zasniva 
priprema i izrada godišnjeg 
budžeta.

Ukoliko Vijeće ne usvoji Prijedlog budžet u roku od 
90 dana, shodno odredbi člana 18. Stav 3. Zakona 
o principima lokalne samouprave Federacije BiH, 
Gradonačelnik proglašava Budžet.

U ovoj godini upravo smo imali ovu situaciju, tako da je 
Budžet Grada Zenica za 2017. proglasio Gradonačelnik.

BUDŽETSKI CIKLUS

GRAD ZENICA

5. mjesec

8. mjesec

9. mjesec

6. mjesec

9. mjesec

10. mjesec

Početak budžetskog kalendara. 
Grad je obavezan da započne 
analiziranje okvirnog budžeta 
Službe za privredu i finansije.

Budžetski korisnici podnose 
zahtjeve Službi za privredu i 
finansije za sljedeću godinu.
Kroz zahtjeve korisnika budžeta 
mogu biti ispoljene i potrebe
građana koji djeluju putem NVO i
 udruženja građana.

Služba za privredu i finansije 
priprema Nacrt budžeta, koji 
je usklađen sa smjernicama iz 
Uputstva (Instrukcije).

Služba za privredu i finansije 
treba da budžetskim korisni-
cima Grada proslijedi Uputstvo 
(Instrukciju) o pripremanju 
Nacrta budžeta (daje projekcije 
budžetskih sredstava i ograni-
čenja potrošnje za budžetske 
korisnike, postupak i dinamiku 
pripreme budžeta).

Služba za privredu i finansije 
sprovodi konsultacije sa budžet-
skim korisnicima u vezi sa nji-
hovim zahtjevima i prioritetima 
budžetske potrošnje.

Gradonačelnik dostavlja Grad-
skom vijeću pripremljeni Nacrt.

Budžetski ciklus sa naglaskom na 
mjesece kada se građani mogu uklju-
čiti (polja označena narandžastom 
bojom) i kako to mogu da učine.

11. mjesec

12. mjesec

11. mjesec

12. mjesec

Organizuje se javna rasprava.
Primjedbe i sugestije sa javne
rasprave se sumiraju i eventualno 
ugrađuju u tekst Prijedloga
budžeta.

Gradsko vijeće dostavlja Službi 
za privredu i finansije usvojeni 
budžet i odluku o izvršavanju 
budžeta.

Gradsko vijeće se izjašnjava: 
utvrđuje Nacrt budžeta i dostav-
lja ga na javnu raspravu.
Moguće je učešće građana 
putem NVO i grupa građana, kroz
dostavljanje zahtjeva vijećnicima
ili radnim tijelima Vijeća.

Gradsko vijeće usvaja Prijedlog 
budžeta.
Indirektna mogućnost učešća
građana putem amandmanskog
djelovanja vijećnika.

OPĆI OKVIR ZA 
DONOŠENJE BUDŽETA
U Federaciji Bosne i Hercegovine, javni prihodi po 
osnovu poreza, taksi, naknada, doprinosa i drugih 
prihoda ostvaruju se, prikupljaju i raspoređuju pre-
ma važećim propisima na teritoriji Federacije Bo-
sne i Hercegovine, a služe za finansiranje funkcija 
Federacije, kantona, jedinica lokalne samouprave i 
direkcija cesta. Prema projekcijama izrađenim od 
strane Odjeljenja za makroekonomsku analizu UIO 
(OMA), u 2017. godini se očekuje blagi pad prihoda 
od indirektnih poreza koji pripadaju Gradu Zenica, 
dok će prihodi od poreza na dohodak koji pripadaju 
jedinicama lokalne samouprave blago porasti.

Značajan porast se očekuje kod neporeznih prihoda, 
naročito prihoda planiranih po osnovu komunalne 
takse utvrđene Izmjenama i dopunama Odluke o ko-
munalnim taksama.

Tekući transferi se planiraju u nešto manjem iznosu, 
dok se kapitalni transferi i kapitalni primici planiraju 
u približno istom iznosu.

Karakteristična je i činjenica da se prilikom pri-
preme i usvajanja budžeta na svim nivoima vlasti, 
posebna pažnja mora posvetiti povećanju iznosa 
sredstava namijenjenih za otplatu unutrašnjeg i 
vanjskog duga, što predstavlja dodatno opterećenje 
za provođenje mjera fiskalne stabilizacije i zacrta-
nih strateških ciljeva.

GRAD ZENICA

INDIREKTNI POREZI – Uvozne i 
izvozne carine, akcize, porez na 
dodatnu vrijednost i sve druge 
poreze obračunate na robu i usluge, 
uključujući poreze na promet i 
putarine.

PRIMICI - su prilivi 
novca od finansijske i 
nefinansijske imovine i 
zaduživanja.

TRANSFERI – Predstavljaju 
bespovratna novčana 
sredstva, koja inostrane 
vlade / međunarodne 
organizacije / nevladini 
izvori uplaćuju državnim 
organima ili koja viši nivoi 
vlasti uplaćuju nižim 
nivoima vlasti, a najčešće 
za unaprijed definisane 
namjene.

BUDŽET ZA GRAĐANE 2017

KAKO SE PUNI BUDŽET 
GRADA ZENICA?

GRAD ZENICA

PRIHODI OD POREZA 19.047.200,00
NEPOREZNI PRIHODI 16.268.800,00
PRIMLJENI TEKUĆI TRANSFERI I DONACIJE 2.295.100,00
PRIMLJENI KAPITALNI TRANSFERI 2.484.100,00
KAPITALNI PRIMICI 1.510.000,00
PRENOS NAMJ. SRED. CZ PO ZAKONU O ZAŠTITI I SPAŠAVANJU 
LJUDI ... - 0,5%, NEUTROŠENIH U 2016. GOD. 737.800,00

PRENOS VIŠKA PRIHODA I PRIMITAKA NAD RASHODIMA I 
IZDACIMA IZ 2016. GOD. 1.332.600,00

PRIMLJENI TRANSFERI OD OSTALIH NIVOA VLASTI - 
NAMJENSKE DOZNAKE 7.618.000,00

51.293.600,00 KM
UKUPNI PRIHODI I PRIMICI 
BUDŽETA GRADA ZENICA

Ukupna sredstva Budžeta Grada, uključujući 
transfere sa viših nivoa vlasti, a koja su planirana
 za 2017. godinu iznose 51.293.600 KM.

19.047.200,00 KM
PRIHODI OD POREZA

16.268.800,00 KM
NEPOREZNI PRIHODI

PRIHODI OD NEFINANSIJSKIH JP I FINANSIJSKIH JI 1.460.000,00
ADMINISTRATIVNE TAKSE 540.000,00
KOMUNALNE NAKNADE I TAKSE 4.910.600,00
OSTALE BUDŽETSKE NAKNADE I TAKSE 7.407.000,00
NAKNADE I TAKSE PO FEDERALNIM ZAKONIMA I DRUGIM 
PROPISIMA 1.442.800,00

PRIHODI OD PRUŽANJA JAVNIH USLUGA I VLASTITI PRIHODI 169.000,00
NOVČANE KAZNE 221.000,00
OSTALI NEPOREZNI PRIHODI 118.400,00

POREZ NA IMOVINU 2.938.000,00
POREZ NA DOHODAK 5.349.000,00
PRIHODI OD INDIREKTNIH POREZA 10.745.000,00
OSTALI POREZNI PRIHODI 15.200,00

Budžet Grada Zenica se najviše puni iz prihoda koji 
se dijele između lokalnog i viših nivoa vlasti (PDV-a, 
poreza na dohodak, te određenih naknada i transfe-
ra), a koji čine više od 70% budžeta. Na ove prihode i 
primitke lokalna zajednica ne može uticati.
Treba napomenuti i činjenicu da se u okviru ostalih 
budžetskih naknada i taksi u iznosu od 7.407.000 
KM nalaze sljedeći prihodi:

NAKNADA ZA OSIGURANJE OD POŽARA 190.000 KM

NAKNADA ZA UREĐENJE GRAĐEVINSKOG ZEMLJIŠTA 630.000 KM
NAKNADA ZA KORIŠTENJE GRAĐEVINSKOG ZEMLJIŠTA 3.080.000 KM
NAKNADA PO OSNOVU PRIRODNIH POGODNOSTI – RENTA 1.000.000 KM
NAKNADE ZA ZAUZIMANJE JAVNIH POVRŠINA 500.000 KM
KOMUNALNE NAKNADE U SKLADU SA KANTONALNIM 
PROPISIMA ZA POSEBNE NAMJENE 1.710.000 KM

GRAD ZENICA

JAVNA POTROŠNJA - 
To su svi izdaci Grada 
u najširem smislu, za 
obavljanje zakonom 
predviđenih funkcija.

BUDŽETSKA REZERVA - 
Novčana sredstva koja 
se u budžetu izdvajaju 
za hitne i neplanirane 
situacije.

SUBVENCIJE - Tekući transferi 
koji predstavljaju bespovratnu 
pomoć pravnim ili fizičkim 
licima uslovljenu posebnom 
vrstom djelatnosti ili statusom 
primaoca.

GDJE SE RASPOREĐUJE
BUDŽETSKI NOVAC?
Prioriteti u potrošnji za 2017. godinu su: javna potrošnja, 
otplata po osnovu zaduženja, stambeno-komunalni po-
slovi, socijalna zaštita, podsticaj razvoja poduzetništva 
i poljoprivrede, odnosno smanjenje nezaposlenosti, te 
kapitalni izdaci za koje su utvrđeni prioriteti finansiranja 
strateškim dokumentima.
Rashodi za redovnu djelatnost podrazumijevaju plaće, 
naknade troškova zaposlenih, doprinose poslodavca, 
materijalne i druge troškove neophodne za rad budžet-
skih korisnika, naknade za rad u Gradskom vijeću i rad-
nim tijelima Gradskog vijeća, te nabavku opreme za or-
gane uprave, a za 2017. godinu su planirani u iznosu od 
12.125.500,00 KM ili 23,64% ukupnog Budžeta.
Kada posmatramo strukturu budžetske potrošnje, 
vidljivo je da se u 2017. godini najviše sredstava na-
mjerava izdvojiti na rashode za posebne namjene i 
to 61,22% od ukupno predviđenih rashoda. Ovdje 
spadaju tekući transferi pojedincima i nevladinim 
organizacijama, troškovi materijala i usluga za javne 
ustanove, subvencije, nagrade, stambeno-komunal-
ne usluge, itd.
Namjenska sredstva Civilne zaštite po Zakonu o za-
štiti i spašavanju ljudi i materijalnih dobara od pri-
rodnih i drugih nesreća iznose 2,76% Budžeta za 
2017. godinu.
Sredstva podračuna za sanaciju šteta od poplava i 
klizišta iznose 0,36%, dok sredstva Fonda za zašti-
tu okoline (zajedno sa prenesenim sredstvima koja 
nisu potrošena prethodne godine) iznose 0,94% uku-
pnih rashoda planiranih Budžetom za 2017. godinu.
Tekuća budžetska rezerva iznosi 0,33% ukupnih 
rashoda.
U okviru rashoda za posebne namjene, predviđene su 
i otplate duga primljenog putem BiH – kredita od Sa-
udijskog fonda za razvoj za Projekat GGM (2.310.000 
KM), kao i kamate po istom osnovu (850.000 KM), za-
tim anuitet po kreditu za Siđe (285.000 KM).

BUDŽET ZA GRAĐANE 2017

GRAD ZENICA

RASHODI

51.293.600,00 KM
UKUPNI RASHODI I IZDACI 
BUDŽETA GRADA ZENICA

4
1

3

2

REDOVNA DJELATNOST 12.125.500,00

POSEBNE NAMJENE 31.400.100,00

TEKUĆA BUDŽETSKA REZERVA 150.000,00

TRANSFERI OD OSTALIH NIVOA VLASTI - 
NAMJENSKE DOZNAKE 7.618.000,00

1

2

3

4

12.125.500,00 KM
REDOVNA DJELATNOST 1

2

3

1

9

31.400.100,00 KM
POSEBNE NAMJENE

7

4

6

5

3

2

PLAĆE I NAKNADE TROŠKOVA ZAPOSLENIH  
(UKLJUČUJUĆI DOPRINOSE) 9.738.000,00

IZDACI ZA MATERIJAL I USLUGE 2.197.500,00
IZDACI ZA NABAVKU STALNIH SREDSTAVA 190.000,00

IZDACI ZA MATERIJAL I USLUGE 11.256.500,00
TEKUĆI TRANSFERI I DRUGI TEKUĆI RASHODI 8.512.600,00
KAPITALNI TRANSFERI 500.000,00
IZDACI ZA KAMATE 850.000,00
IZDACI ZA NABAVKU STALNIH SREDSTAVA 5.888.100,00
IZDACI ZA OTPLATE DUGOVA 2.310.000,00
NAMJENSKA SREDTVA CZ PO ZAKONU O ZAŠTITI I 
SPAŠAVANJU LJUDI ... - 0,5% 1.417.800,00

SREDSTVA PODRAČUNA ZA SANACIJU ŠTETA OD POPLAVA 
I KLIZIŠTA 185.100,00

SREDSTVA FONDA ZA ZAŠTITU OKOLINE SA NEUTROŠ. 
SREDSTVIMA U 2016. G. 480.000,00

1

4

IZDVAJANJA U OBLASTI 
OBRAZOVANJA I EDUKACIJE
MLADIH
Za aktivnosti iz oblasti obrazovanja i edukacije mla-
dih u 2017. godini planirana su sredstva u ukupnom 
iznosu od 1.556.000 KM ili 3,03% od ukupnih rasho-
da i izdataka budžeta.
Na sljedećem grafiku predstavljena je struktura iz-
dvajanja u oblasti obrazovanja i edukacije mladih.

GRAD ZENICA

1.556.000 KM 
UKUPNO

STUDENTSKE STIPENDIJE I KREDITI (KANTON) 900.000,00
PREDŠKOLSKO OBRAZOVANJE 561.000,00
STIPENDIJE ZA NADARENE STUDENTE I NAGRADE 35.000,00
POMOĆ UDRUŽENJIMA MLADIH 30.000,00
REALIZACIJA STRATEGIJE RAZVOJA ZA MLADE 15.000,00
PROJEKTI IZ OBLASTI OBRAZOVANJA 15.000,00

IZDVAJANJA U OBLASTI 
POLJOPRIVREDE
U 2017. godini za podsticaj poljoprivredne proizvod-
nje planirano je da se izdvoji 2.000.000,00 KM, dok je 
u 2016. godini taj iznos bio 320.000,00 KM. 
Akcenat ovogodišnjih podsticaja biće stavljen na sa-
mozapošljavanje u poljoprivrednoj proizvodnji.
Program utroška planiranih sredstava priprema se u 
saradnji sa predstavnicima udruženja poljoprivred-
nika, prerađivačkih kapaciteta i otkupljivača koji gra-
vitiraju na području Grada. 
Dodjela podsticaja vršiće se po javnom pozivu i na 
osnovu transparentnih kriterija, o čemu će potenci-
jalni korisnici biti obaviješteni putem web stranice 
Grada i medija.

BUDŽET ZA GRAĐANE 2017

2016.
320.000,00 KM

2017.
2.000.000,00 KM

IZDVAJANJE U OBLASTI 
SOCIJALNE POLITIKE
Za zadovoljenje socijalnih potreba Grad Zenica pla-
nira iznos od 10.785.000 KM ili 21,03% ukupnog 
budžeta. U sljedećem grafiku je predstavljeno izdva-
janje u oblasti socijalne politike za pojedine stavke.

GRAD ZENICA

10.785.000 KM 
UKUPNO

FINANSIRANJE POSLOVA IZ NADLEŽNOSTI CENTRA ZA 
SOCIJALNI RAD 6.000.000,00

NEPROFITNO-SOCIJALNO STANOVANJE 900.000,00
TROŠKOVI PRIJEVOZA ĐAKA I DRUGIH SOCIJALNO 
UGROŽENIH KATEGORIJA 340.000,00

RAD GRADSKE NARODNE KUHINJE 740.000,00
SOCIJALNE POMOĆI PO PROJEKTIMA 105.000,00
OSTALE JAVNE SOCIJALNE POMOĆI 2.700.000,00

IZDVAJANJA U OBLASTI 
KOMUNALNOG SEKTORA I 
LOKALNE PUTNE 
INFRASTRUKTURE
U oblasti komunalnog sektora i lokalne infrastruktu-
re (putevi, ulice, signalizacija) Grad planira sredstva 
na odgovarajućem nivou. 
Tako su u 2017. godini planirana sredstva za poslove 
i usluge iz ove oblasti kako slijedi:

 � za održavanje komunalne higijene grada (čišćenje 
asfaltnih površina, čišćenje zelenih površina, pra-
žnjenje korpi za otpatke, mašinsko čišćenje velikih 
ulica i trotoara, održavanje zelenih površina, či-
šćenje posipnog materijala itd.) i održavanje kišne 
kanalizacije, gradskih fontana i česmi, iznos od 
2.350.000,00 KM,

 � za prikupljanje i odvoz komunalnog otpada iznos 
od 1.420.000,00 KM,

 � za troškove el.energije, za tekuće održavanje jav-
ne rasvjete, horizontalne i vertikalne saobraćajne 
signalizacije, izdatke po osnovu izdavanja elektro-
energetskih saglasnosti i izgradnje javne rasvjete 
iznos od 1.256.536,94 KM,

 � za održavanje putne mreže iznos od 3.315.000,00 
KM (Grad Zenica: 2.765.000,00 KM; Federacija BiH: 
550.000,00 KM),

BUDŽET ZA GRAĐANE 2017

 � za izdvajanja u oblasti vodoprivrede iznos od 
3.005.000,00 KM (Grad Zenica: 290.000,00 KM; 
Zeničko-dobojski kanton: 1.800.000,00 KM; Fede-
racija BiH: 915.000,00 KM),

 � za usluge nadzora na komunalnoj infrastrukturi i 
usluge izrade projektne dokumentacije iznos od 
890.000,00 KM,

 � za održavanje i funkcionisanje Azila za napuštene 
životinje iznos od 150.000,00 KM,

 � za finansiranje rada zajedničkog preduzeća Regio-
nalni vodovod “Plava voda“ d.o.o. Travnik iznos od 
90.000,00 KM.

Sredstva Fonda za zaštitu okoline u iznosu od 
480.000,00 KM, a koja obezbjeđuje Zeničko-dobojski 
kanton,dijelom će se koristiti za troškove čišćenja 
riječnih korita i divljih deponija, te za mjerenje zaga-
đenosti zraka na području Grada Zenice. 

ZADUŽIVANJE
Za izmirivanje obaveza po zaduživanju i garancijama 
Grada Zenica plasirana su sredstva u ukupnom izno-
su od 3.445.000 KM, kako slijedi:

 � za Projekat izgradnje glavne gradske magistrale 
(GGM) u Zenici (otplata vanjskog duga: 2.310.000 
KM, 

 � kamate po ovom kreditu od Saudijskog fonda za 
GGM 850.000 KM, 

 � za plaćanje anuiteta po kreditu za realizaciju Pro-
jekta sanacije deponije Siđe 285.000 KM ( prikaza-
no na poziciji kapitalni transferi).

GRAD ZENICA

ODRŽAVANJE KOMUNALNE HIGIJENE GRADA, KIŠNE 
KANALIZACIJE, GRADSKIH FONTANA I ČESMI 2.350.000,00

PRIKUPLJANJE I ODVOZ KOMUNALNOG OTPADA 1.420.000,00
UTROŠAK ELEKTRIČNE ENERGIJE, ODRŽAVANJE I 
IZGRADNJA JAVNE RASVJETE I ODRŽAVANJE SAOBRAĆAJNE 
SIGNALIZACIJE

1.256.536,94

PUTNA INFRASTRUKTURA 3.315.000,00
VODOPRIVREDA 3.005.000,00
NADZOR I PROJEKTNA DOKUMENTACIJA 890.000,00
AZIL ZA NAPUŠTENE ŽIVOTINJE 150.000,00
FOND ZA ZAŠTITU OKOLINE 480.000,00
REGIONALNI VODOVOD “PLAVA VODA” D.O.O. TRAVNIK 90.000,00
OBAVEZE PO PROJEKTIMA (GGM, DEPONIJA SIĐE, JAVNA 
RASVJETA, KFW) 4.047.000,00

17.003.536,94 KM 
UKUPNO

Visina sredstava koja se planiraju izdvojiti u oblasti 
komunalnog sektora i lokalne putne infrastrukture 
za 2017. godinu vide se na sljedećem grafiku.

RASHODI ZA PLAĆE I 
TROŠKOVE LOKALNE 
ADMINISTRACIJE
U okviru budžetske potrošnje za plaće (bruto plaće i 
doprinosi i naknade troškova) zaposlenih u gradskoj 
upravi i JU Centar za socijalni rad izdvaja se iznos 
od 9.738.000 KM, što predstavlja 18,98% od ukupnog 
budžeta tj. ukupnih prihoda i primitaka.
Ovaj podatak govori o racionalizaciji i uštedi troš-
kova plaća jer je procenat izdvajanja za plaće manji 
u odnosu na prošlu godinu kad je iznosio 21,89 % 
budžetskih sredstava.

18,98%

81,02%

PLAĆE I NAKNADE TROŠKOVA 
ZAPOSLENIH (UKLJUČUJUĆI 
I DOPRINOSE)

OSTALI BUDŽETSKI IZDACI 

Budžet za građane Grada Zenica je pojednostavljeni
i ilustrovani prikaz određenih dijelova dokumenta
Budžeta Grada Zenica.

Ovaj jednostavni i ilustrativni izvještaj omogućit
će vam da razumijete kako gradska vlast za vas i u
vaše ime troši novac.

POGLEDAJTE I PITAJTE NAS!

BUDŽET ZA GRAĐANE GRADA ZENICA

http://www.zenica.ba/gradska-uprava/budzet/budzet-za-gradane/

BUDŽET GRADA ZENICA

http://www.zenica.ba/gradska-uprava/budzet/



KONTAKT:
GRAD ZENICA
Služba za privredu i finansije
Trg BiH 6, 72000 Zenica
Kontakt osoba: Fatima Vojvodić, 
v.d. pomoćnika Gradonačelnika za 
privredu i finansije
Telefon: 032 248 798
Email: budzet@zenica.ba


